
Documento base (seccidn 6):0S FUNDAMENTOS DA MORALIDADE
1. A DIMENSION CONSTITUTIVAMENTE MORAL DO SER HUMANO
1.1.A liberdade humana

Unha certa sintese das analises levadas a cabo en diferentes apartados dos
temas anteriores Iévanos as conclusions seguintes respecto 6 resultado final do
proceso evolutivo da nosa especie:

a) Os seres humanos presentan un déficit instintivo —en comparacién co
resto de especies animais- como resultado dun progresivo
debilitamento e perda das condutas innatas.

b) Os seres humanos desenvolveron unha capacidade cranial que lles
permite unha actividade racional, simbolizadora e comunicativa
inexistente nas outras especies.

c) Os seres humanos presentan unha enorme e peculiar capacidade
cooperadora entre eles —apuntada xa noutras especies animais-. O
exercicio desta capacidade, non sé mellora as suas condicions de vida,
senodn que sen ela a sUa subsistencia seria practicamente imposible.

Estas tres caracteristicas, distintivas e definitorias da especie humana, son
indisociables entre si: cada unha delas aliméntase e potencia as outras
(cooperamos cos semellantes porque comprendemos racionalmente as suas
vantaxes e podémolas comunicar aos outros; inventamos e apropiamos as
boas ocorrencias dos demais porque non estamos programados xeneticamente
nas nosas condutas...) Pois ben, o conxunto destas tres caracteristicas definen
o alcance e significado do que chamamos xenericamente “liberdade humana”.

O termo “liberdade” designa ante todo a capacidade de elixir e decidir as
propias accions, ainda que frecuentemente aparece sobrecargado de
significacions con infinidade de matices e connotacions. Aqui centrarémonos
nos dous aspectos basicos implicados nesta definicion:

a) Dende un angulo negativo, a liberdade supon indeterminacion, isto €,
ausencia de mecanismos ou instancias que impidan a eleccion por
parte do suxeito. E o que comunmente se denomina “liberdade de” ou
liberdade como negacién de determinacions coactivas.

b) Dende un angulo positivo, a liberdade implica apertura de
posibilidades, capacidade para inventar e construir opcions. E o que
denominamos normalmente “liberdade para” ou liberdade como
posibilidades.

Non se trata propiamente de dous tipos de liberdade, senén mais ben das duas
caras dunha Unica moeda: a liberdade humana.

1.2 A responsabilidade humana

A partir das anteriores andlises sobre os fundamentos da liberdade tense
concluido, con razén, que o home esta “condenado” a exercer a sua liberdade.
Se toda a conduta humana —-ou polo menos a maior parte dela- esta
desprogramada xeneticamente, enton resulta ineludible inventala. Como xa se
viu na Seccion 12, é esaxerado afirmar que o home “carece de natureza” e que
se constrie a si mesmo dende unha liberdade absoluta —como afirmaron os
existencialistas- pero si é certo que, con tddolos condicionantes da suUa
natureza e mesmo da cultura na que se inserta, o home non lle queda mais
remedio que definir continuamente a sua vida mediante elecciéns e decisiéns
propias, pois, mesmo cando se acepta o0 decidido por outros, estase
“decidindo” aceptalo.

Agora ben, esta necesidade ineludible de elixir e decidir a propia conduta
implica responsabilidade. A responsabilidade consiste, pois, e facerse cargo e
“responder” das consecuencias das eleccions e decisibns tomadas, tanto para
ben como para mal. Nesto consiste xustamente a condicion moral humana. O
Home pode definirse, polo tanto —fronte aos outros animais- como “animal
moral”.

Compre precisar, con todo, tal como xa se fixo na anterior Seccién 52, que non
tédalas accions humanas libres caen dentro do campo da moralidade. Como xa
se estableceu daquela, deberase distinguir entre a “accién técnica” e a sla
racionalidade (ou irracionalidade) e a “accién moral” e a sua racionalidade (ou
irracionalidade). E preciso recordar que as accions ou condutas morais son s
aguelas que se encamifian & definicibn e consecucion de fins Ultimos (a
felicidade e a xustiza) fronte as accions técnicas que se dirixen s6 a obxectivos
inmediatos ou inter-medios.(a eficacia puramente instrumental). Isto non quere
dicir que sobre a técnica non caiba facer analises e reflexibns morais. A
actividade técnica, como calquera outra actividade, pode e debe ser tamén
analizada e avaliada e relacion coa sua contribucion (ou obstrucion) a
consecucion dos fins ultimos, morais, de felicidade e xustiza.

1.3“Ben” e “mal” moral: os valores e as normas

Os termos “bo” e “malo” son usados en contextos morais e non morais, con
significados diferentes, polo menos parcialmente. Cando estamos a falar de
“accions técnicas”, “bo” e “malo” expresan simplemente a adecuacién ou non
adecuacion ao fin concreto e particular, técnico, de que se esti a falar (un
coitelo e “bo” se cumpre o obxectivo de cortar para o que foi desefiado). Pola
contra, cando nos referimos a “accions morais”, “bo” e “malo” expresan a
consecucion ou non consecucion de fins ultimos, morais (conceder unha beca

a un estudante sen recursos € unha “boa” accién porque promove unha xusta
igualdade de oportunidades).

Pero os obxectivos e fins dltimos, por ser tales, convértense en “valores”, isto €,
en principios altamente estimados, “valorados” (a xustiza, por exemplo). Como
tales estdn chamados de dirixir a conduta de quen os proxecta e formula.
Agora ben, os valores morais sempre presentan un certo caracter abstracto,
como referentes situados nun horizonte lonxano; de ai que ao caréon deles
xurdan as “normas” morais. Unha norma moral non é mais que unha regra que
regulamenta a conduta do individuo cara a consecucion dun valor moral (“non
roubar”, por exemplo). E de observar, de novo, que tamén existe aqui un
vocabulario paralelo referido a “valores” e “normas” técnicas, hon morais, cuns
significados moi diferentes que compre non confundir.

2. A SOCIALIZACION MORAL

Na Seccion 22 analizamos o papel da socializacion na conformacién de todo
individuo que se cria en sociedade. Daquela expuxemos amplamente o0s
mecanismos que operan na modelacion cultural en xeral do individuo, sobre
todo na infancia e na adolescencia. Agora compre que cingamos aguela
andlise ao campo mais concreto da socializacion moral.

A socializaciéon moral non é, en efecto, mais que unha parcela concreta da
socializacion. Pero a sua importancia € decisiva porque con ela o individuo
corre o risco de diminuir a sta capacidade de eleccion e decision libre e
persoal, coa conseguinte merma da responsabilidade moral. Cando un
individuo chega ao mundo xa existen uns valores e normas morais asentados
polas xeracions anteriores. Os novos individuos -nenos e despois
adolescentes- interiorizan normalmente eses valores sen revisalos nin
modificalos. Mais ainda, o contorno familiar no que se desenvolve case
exclusivamente as primeiras etapas da vida ofrece unha enorme asimetria
entre a idade e autoridade dos pais e a do neno pequeno presentandose, a
maiores, impregnado dunha forte carga afectiva. Neste contexto o efecto da
socializacion moral é moi poderoso e, en moitos casos, adoita ser decisivo para
0 resto da vida do individuo.

2.1 As teorias reducionistas da socializacion moral

Todalas teorias psicoloxicas explicativas da aprendizaxe conceden unha
enorme importancia & modelacion producida pola socializacion en tédolos
ambitos e, polo tanto, tamén no campo moral. Pero algunhas destas teorias
van mais ala e sostefien que a liberdade moral do individuo queda anulada na
practica polo peso da socializacion.

Entre estas teorias destaca a Psicandlise clasica, que afirma que a liberdade
do individuo queda definitivamente apreixada pola introxeccion na infancia da
moral paterna. Esta introxeccion ou interiorizacidon maniféstase na conciencia

moral do individuo a través da imaxe dun super-eu imperativo e ameazante,
gque non € mais que un trasunto da figura do pai do que non podera
desprenderse ao longo de toda a vida.

Outras teorias, como o Condutismo, afirman igualmente que toda a
aprendizaxe levada a cabo no proceso de socializacion acaba eliminando a
liberdade do individuo e conformandoo &s normas e valores sociais
establecidos. As expresions “esta ben” e “estd mal”’, xunto coas accions,
xestos, etc. que as acompafan, funcionan, segundo este enfoque, como
reforzos positivos ou negativos (premios/castigos) que modelan a conduta do
individuo dende as primeiras etapas da vida.

2.2 As teorias complexas da socializacion moral

Pero non tédolos enfoques da Psicoloxia da aprendizaxe van nesta direccion.
Existen outras teorias que, sen negar a importancia da socializacion moral,
afirman a capacidade creadora da liberdade individual e explican a propia
socializacion moral dun xeito mais complexo. Entre estas teorias destaca a
chamada Psicololoxia “xenética” de J. Piaget e os seus seguidores.

Segundo Piaget, en efecto, a socializacion moral na infancia non se leva a cabo
s6 no ambito familiar senon tamén, e fundamentalmente, no seo do “grupo de
pares” e amigos. Dende un primeiro momento os bebés mostran xa unha
tendencia 4 simpatia e & expansién da sua afectividade cara outros. Esta
tendencia, dirixida inicialmente aos seus pais, irase incrementando e abrindo
cara 0s iguais, 0s outros nenos, cos que empezara a sentirse ben, entenderse
e cooperar intensamente ao redor dos sete anos. A partir desta idade, e ao
longo de toda a adolescencia, a participaciéon na actividade do grupo, sobre
todo en forma de xogos regulamentados, serd decisiva para a evolucion das
stlas estruturas morais. A experiencia das relaciéns sociais con iguais
permitiralle desenvolver a I6xica racional pola serd mellor rexerse: “como trate
aos demais, asi me tratardn a min”. A empatia, o pofierse no lugar do outro,
empeza a cobrar un papel fundamental; aparelladas a ela aparecen as ideas de
reciprocidade e igualdade como expresions da loxica reversible e universal das
normas.

Asi pois, Piaget e os seus continuadores ofrecen unha interpretacion complexa
e optimista da socializacion moral. A través da socializacién moral o individuo,
non sé non perde a sua liberdade e responsabilidade, senén que mais ben a
acrecenta e desenvolve. Elixir e decidir esixira ao individuo socializado reflexion
persoal e exercicio da propia vontade.

3. DA HETERONOMIA A AUTONOMIA MORAL

As analises da socializacion moral condicennos agora a un estudo mais
profundo do significado e importancia da dimension moral humana. Sera

necesario recorrer neste apartado a conceptos filosoficos, isto é éticos,
elaborados e sistematizados polos fildsofos ao longo da historia.

3.1. Heteronomia e autonomia moral

Como apuntaban xa as andlises de Piaget, a propia socializacion moral tende,
a partir dos sete anos, a desenvolver estruturas de razoamento e decision
calculadas, conscientes, nas que 0 suxeito actla por si mesmo. Esa
capacidade para elixir, decidir e actuar moralmente por si mesmo denominase
comunmente co termo “autonomia moral” acufiado no século XVIII polo fildsofo
ilustrado E.Kant (autés significa en grego “si mesmo” e nomos lei); pola contra,
cando as decisibns son impostas, mais ou menos inconscientemente, con
escaso ou nulo papel de vontade propia, falamos —dende Kant- de
“heteronomia moral” (héteros en grego significa “outro”).

A autonomia moral implica, pois, en primeiro lugar, o desenvolvemento da
capacidade para avaliar conscientemente a validez das distintas alternativas e
das consecuencias que delas se derivan; e, en segundo lugar, a independencia
da vontade para tomar unha decision. Neste sentido a autonomia non é mais
que o exercicio consciente da liberdade moral. A heteronomia moral, pola
contra, nace da ausencia dunha verdadeira vontade propia debida, tanto a
presions exteriores (0s “outros”: autoridades, valores, normas, costumes, etc
asumidas sen exame critico), como a presiéns interiores (medos, desexos
incontrolados, sentimentos cegos, etc) sobre as que non existe un verdadeiro
control (tamén aqui caberia falar dunha especie de “outro” agora agochado no
interior do suxeito).

Autonomia e heteronomia son, pois, os dous conceptos centrais de calquera
andlise ou teoria ética. Pero, como tales, so sinalan os polos extremos entre 0s
gue se adoita mover a conduta moral das persoas. Entre ambos polos existen
moitas posicidns intermedias.

3.1.A conquista da autonomia moral

A conformacién moral inicial dun individuo é sempre —e inevitablemente-
heterbnoma. A primeira relacién cos valores e normas morais non é consciente
e libremente elixida. O que “esta ben” e o que “esta mal’ est4 xa establecido
cando un individuo empeza a rodar pola vida e a decision de acatalo non lle é
dado discutila, xa nin sequera posue unha capacidade racional que lle permita
facelo. Sen embargo o desenvolvemento normal posterior da personalidade ira
abrindo a posibilidade dunha conquista progresiva da autonomia moral. A plena
autonomia non €, pois, hunca un punto de partida, pero si pode -e debe- ser un
punto de chegada para toda persoa adulta. Non se trata dunha conquista facil,
xa que require unha continua reflexion racional e un autocontrol da vontade que
non todo o mundo esta disposto a manter.




XUNTA DE GALICIA Plataforma.educativa

: COMSELLERIA DE EDUCACION ‘i 3 formacion a distancia
f ! e & . I - S N N N N
I':ETS“‘S”:;‘“ELIL“;:EL;T;“ Lol LA OO S0c www.iessanclements . net

Un dos grandes investigadores da xénese e evolucion da moralidade do
individuo € L. Kohlberg. As stas analises, inspiradas directamente en Piaget,
sintetizanse nunha teoria que recolle asemade achegas de outros filosofos,
como Kant, Rousseau, Dewey, etc. Segundo esta teoria a moralidade dun
individuo tende a evolucionar e pode facelo atravesando 0s niveis seguintes:

a)

b)

Nivel pre-convencional: Esta caracterizado por un forte egocentrismo
sen apenas empatia. O suxeito s6 busca satisfacer o seu propio
interese, sempre baixo a presién do medo aos castigos ou impulsado
pola propia comenencia.

Nivel convencional: Estd caracterizado pola identificaciéon plena do
individuo co grupo do que forma parte. O suxeito busca ante todo a
conformidade e aprobacion social de acordo coas convencions
establecidas.

Nivel post-convencional: Estd caracterizado pola autonomia e
independencia de criterio. O suxeito trata de establecer principios
racionais de caracter universal para a toma de decisions, ainda que isto
o obrigue a enfrontarse a valores e normas establecidas no seu
contorno.

Cada un destes niveis, amplamente explorados e analizados por Kohlberg,
supoén un avance na conquista da autonomia moral do individuo e aparece
estreitamente vencellado a outros aspectos da evolucion da personalidade,
como o desenvolvemento afectivo, a capacidade de razoamento, etc.

ACLARACIONS E PRECISIONS DA SECCION 62
Metafisicas espiritualista e materialistas

Todo sistema filoséfico contén unha certa interpretacion metafisica da
realidade, explicita ou implicita, sobre a que se sustenta e que lle da
coherencia interna. As duas concepcions metafisicas basicas que se enfrontan
na Historia son as espiritualistas e as materialistas. (Veranse con maior
profundidade no proximo curso ao estudar a Historia da Filosofia)

As primeiras, conciben a realidade fundamental como algo inmaterial (idea ou
espirito) e, en consecuencia, a realidade material queda degradada
ontoloxicamente a unha mera copia ou imitacion imperfecta da verdadeira
realidade inmaterial, cando non negada literalmente. Por iso, tales metafisicas
sosteran na sua concepcion antropoléxica un dualismo, mais ou menos
asimétrico: a alma espiritual e inmortal € concibida como a realidade esencial
do ser humano, reducindo o corpo a mero soporte ou prision da mesma.
Ademais, este tipo de metafisicas proporan unha interpretacion teista sobre a
que dotar de finalidade e sentido a realidade enteira.

As materialistas, pola contra, consideran que a realidade fundamental é
material, reducindo o plano psiquico, mental ou espiritual a meros produtos da
actividade material. Por iso, defenderdn un monismo antropoléxico que reduce
os fendmenos psiquicos & actividade cerebral da que proceden.
Consecuentemente sosteran tamén posturas agndésticas ou explicitamente
ateas en canto a existencia de Deus, por considerar que non € preciso supofier
un desefio intelixente para explicar o universo.

Dentro destas coordenadas desenvolvéronse as diversas concepcion
metafisica historicas, das que aqui s6 analizaremos dous exemplos
significativos, ambolos dous da Antiguidade: o Idealismo de Platon e o
Materialismo atomista de Demacrito.




